Súðavíkurhreppur 

Fundargerð

51. fundur sveitarstjórnar kjörtímabilið 2002-2006
Árið 2005, fimmtudaginn, 10. mars kl. 16:00 hófst 51. fundur í sveitarstjórn Súðavíkurhrepps í fundarsal Álftavers að Grundarstræti 3.
Mætt voru: Guðjón Kjartansson oddviti, Barði Ingibjartsson, Halldór Þórisson í stað Alberts Heiðarssonar sem boðaði forföll, Sigurdís Samúelsdóttir og Ómar Már Jónsson, sveitarstjóri sem ritaði fundargerð.
Oddviti setti fundinn, bauð fundarmenn velkomna og óskaði eftir athugasemdum við fundarboð. 
Engar athugasemdir gerðar við fundarboð.
Oddviti kom með dagskrárbreytingartillögu, um að málefni er varðar stofnun einkahlutafélags um byggingu og rekstur atvinnuhúsnæðis á Langeyri verði dagskrárliður nr. 3 og að aðrir dagskrárliðir færist aftar sem því nemur.

Samþykkt samhljóða.

Dagskrá:
1. Fundargerðir 47. og 48 funda sameiginlegrar barnaverndarnefndar
2. Þriggja ára fjárhagsáætlun Súðavíkurhrepps og stofnana hans fyrir árin 2006–2008, seinni umræða

3. Drög að samþykktum fyrir stofnun einkahlutafélags um byggingu og rekstur atvinnuhúsnæðis á Langeyri
4. Erindi er varðar fjölskyldugarðinn í Súðavík, bréf Maríu Sveinsdóttur dags. 27.02.05

5. Tilboð í einbýlishús er Súðavíkurhreppur mun byggja við Holtagötu 8 í Súðavík

6. Undirbúningur fyrir þriðja áfanga við tjaldsvæðið í Súðavík

7. Bréf Fjórðungssambands Vestfirðinga, dags. 01.03.05 er varðar tillögur og hugmyndir að byggðaáætlun fyrir árin 2006 til2009 

8. Erindi Sparisjóðs Vestfirðinga, er varðar ávöxtun á innlánsfé sveitarfélagsins 

9. Kjör fulltrúa Súðavíkurhrepps á aðalfund Frosta hf, 17. mars nk. 

10. Bréf Reynis Bergsveinssonar, dags. 10.02.05 er varðar skráningu á Skálavík hjá FMR

11. Fyrirspurn um aðalskipulag Súðavíkurhrepps 1999-2018 frá Salvari Hákonarsyni, dags. 26.02.05

12. Drög að skipan sameiginlegrar almannavarnarnefndar og aðgerðarstjórnar Súðavíkurhrepps og Ísafjarðarbæjar, bréf sýslumannsins á Ísafirði, 14.02.05

13. Skipulagsskrá og viðskiptaáætlun fyrir Háskólasetur Vestfjarða

14. Boðun 19. landsþings Sambands Ísl. sveitarfélaga, bréf Sambands Ísl sveitarfélaga dags. 14.02.05

15. Fyrirhuguð ráðstefna, Náttúra Vestfjarða og ferðamennska 15. og 16 apríl nk., bréf Náttúrustofu Vestfjarða, dags. 01.03.05

16. Skýrsla sveitarstjóra

Lagt fram

17. Bréf Símans, dags. 02.03.05 er varðar ISDN tengingar í Djúpi

18. Varðar notkun atvinnuhúsnæðis í ytri byggða Súðavíkur, bréf umhverfisráðuneytisins dags. 15.02.05

19. Bréf Vinnumálastofnunar dags. 15.02.05 er varðar umsókn um styrk til sérstakra verkefna

20. Alþjóðlega umhverfissamkeppnin “ The International Awards for Liveable Communities” bréf Akureyrarbæjar, dags. 17.02.05

21. Bréf Iðnnemasambands Íslands, 04.02.05 er varðar dagvistun barna 

___________________________________________________________
1. Fundargerðir 47. og 48. funda sameiginlegrar barnaverndarnefndar
Fundargerðir lagðar fram til kynningar.
2. Þriggja ára fjárhagsáætlun Súðavíkurhrepps og stofnana hans fyrir árin 2006–2008, seinni umræða
Þriggja ára áætlun, fyrir árin 2006- 2008 gerir ráð fyrir að á árinu 2006 verði rekstarniðurstaða A og B hluta Súðavíkurhrepps og stofnana hans að teknu tilliti til afskrifta og fjármagnsliða 10.1 millj.kr í hagnað. Á árinu 2007 er gert ráð fyrir hagnaði upp á 11,9 millj.kr. og á árinu 2008 er gert ráð fyrir hagnaði upp á 12,6 millj.kr. 

Þriggja ára áætlun samþykkt samhljóða.
3. Drög að samþykktum fyrir stofnun einkahlutafélags um byggingu og rekstur atvinnuhúsnæðis á Langeyri

Sveitarstjórn samþykkir drög að samþykktum fyrir félagið og að nafn þess verði Fasteignafélagið Langeyri ehf og að hlutafé þess verði 25.millj.kr.

Sveitarstjóra falið að vinna áfram að málinu.

Samþykkt samhljóða.
4. Erindi er varðar fjölskyldugarðinn í Súðavík, bréf Maríu Sveinsdóttur dags. 27.02.05
Í bréfinu er látin í ljós óánægja með staðsetningu fyrirhugaðs fjölskyldugarðs í ytri byggð Súðavíkur.

Hér mætti Valgeir Scott á fundinn.
Mikilar umræður urðu um málið.

Erindinu frestað fram að næsta fundi.
5. Tilboð í einbýlishús er Súðavíkurhreppur mun byggja við Holtagötu 8 í Súðavík
Kristín Lilja Kjartansdóttir gerir tilboð í fyrirhugað einbýlishús sem mun rísa við Holtagötu 8. í Súðavík, samkvæmt teikningum, og útboðs- og verklýsingu.

Tilboðið hljóðar upp á kr. 16.000.000. 

Hér gerði Guðjón grein fyrir hugsanlegu vanhæfi sínu, hér tók Valgeir við fundarstjórn og vék Guðjón af fundi.

Tilboðið samþykkt samhljóða.

Sveitarstjóra falið að undirrita kaupsamning.

6. Undirbúningur fyrir þriðja áfanga við tjaldsvæðið í Súðavík
Hér mætti Guðjón á fundinn og tók við fundarstjórn.

Áætlaðar framkvæmdir og teikningar sem unnar voru af Tækniþjónustu Vestfjarða lagðar fram til kynningar.
Sveitarstjóra falið að vinna áfram að málinu.
7. Bréf Fjórðungssambands Vestfirðinga, dags. 01.03.05 er varðar tillögur og hugmyndir að byggðaáætlun fyrir árin 2006 til 2009

Lagt fram til kynningar.

Í bréfinu er kynntar tillögur og hugmyndir sem unnar voru á fundi Byggðastofnunar og iðnaðaráðuneytisins að byggðaáætlun fyrir árin 2006 til 2009 þar sem óskað er eftir nýjum tillögum eða áliti sveitastjórna.  Sveitastjórnum var gefin frestur til að skila inn nýjum tillögum eða álitum til Fjórðungssambands Vestfirðinga fram til 9. mars sl. 
Þann 8. mars voru sendar inn athugasemdir við tillögur og hugmyndir að byggðaáætlun þar sem gerðar eru athugasemdir við hugmyndir við það að sameina með lögum, sveitarfélög með undir 1000 íbúum gegn vilja meirihluta þeirra íbúa sem í þeim búa.

8. Erindi Sparisjóðs Vestfirðinga, er varðar ávöxtun á innlánsfé sveitarfélagsins
Hér var fundi lokað.
Lagt fram tilboð frá Sparisjóði Vestfirðinga í innlánsvexti á fé sveitarfélagsins. 

Tillaga kom frá oddvita um að fella úr gildi samþykkt sem gerð var á 50. fundi sveitarstjórnar þann 17. febrúar sl. þar sem samþykkt var að setja 80 millj.kr. í sjóðsstýringu hjá Íslenskum verðbréfum. 
Samþykkt samhljóða.
Sveitarstjórn er sammála um að taka tilboði Sparisjóðs Vestfirðinga sem felur í sér ávöxtun á 80 millj.kr.
Samþykkt samhljóða. 
Hér var fundurinn opnaður aftur.
9. Kjör fulltrúa Súðavíkurhrepps á aðalfund Frosta hf, 17. mars nk. 
Tillaga kom frá oddvita um að sveitarstjóri verði fulltrúi Súðavíkurhrepps og fari með atkvæðisrétt fyrir hönd hreppsins á aðalfundi Frosta hf. og til vara verði Salvar Baldursson.
Samþykkt samhljóða.
10. Bréf Reynis Bergsveinssonar, dags. 10.02.05 er varðar skráningu á Skálavík hjá FMR
Í bréfinu kemur fram óánægja með hvernig skráningu á Skálavík Ytri og Innri er háttað hjá FMR og óskað er eftir skýringum.
Sveitarstjórn vísar í fyrri svör Súðavíkurhrepps í bréfi dagsett 22. desember 2003 til Reynis Bergsveinssonar vegna sömu athugasemda.  Þar var niðurstaðan sú að þinglýstir eigendur, Innri- og Ytri Skálavíkur verði sjálfir að koma sér saman um hvernig skiptingu eigna, hlunninda, og annarra þátta á Innri- og Ytri Skálavík verði háttað og skráð hjá FMR. 

Samþykkt samhljóða. 
11. Fyrirspurn um aðalskipulag Súðavíkurhrepps 1999-2018 frá Salvari Hákonarsyni, dags. 26.02.05
Í bréfinu óskar Salvar eftir upplýsingum um skilgreiningu á brunnsvæðum og nágrenni þeirra í landi Reykjafjarðar í Súðavíkurhreppi samkvæmt aðalskipulagi Súðavíkurhrepps.

Lagt fram minnisblað frá byggingafulltrúa Súðavíkurhrepps við fyrirspurnunum.
Sveitarstjórn samþykkir minnisblað byggingafulltrúa og er sveitarstjóra falið að svara erindi Salvars. 
Samþykkt samhljóða.
12. Drög að skipan sameiginlegrar almannavarnarnefndar og aðgerðarstjórnar Súðavíkurhrepps og Ísafjarðarbæjar bréf sýslumannsins á Ísafirði, 14.02.05
Sveitarstjórn samþykkir fyrir sitt leyti fram komnar tillögur að skipan sameiginlegrar almannavarnarnefndar og aðgerðarstjórnar Súðavíkurhrepps og Ísafjarðarbæjar.
Sveitarstjóra falið að vinna áfram að málinu.
13. Skipulagsskrá og viðskiptaáætlun fyrir Háskólasetur Vestfjarða
Lagt fram til kynningar.
14. Boðun 19. landsþings Sambands Ísl. sveitarfélaga, bréf Sambands Ísl sveitarfélaga dags. 14.02.05
Tillaga kom frá Valgeiri um að Guðjón Kjartansson, verði aðalmaður á 19. landsþingi sambands Íslenskra sveitarfélaga og fari með atkvæði Súðavíkurhrepps og til vara verði Ómar Már Jónsson, sveitarstjóri.
Samþykkt samhljóða. 
15. Fyrirhuguð ráðstefna, Náttúra Vestfjarða og ferðamennska 15. og 16 apríl nk., bréf Náttúrustofu Vestfjarða, dags. 01.03.05
Sveitarstjórn samþykkir að verða við erindinu og styrkja verkefnið um kr. 50.000.
Samþykkt samhljóða.

16. Skýrsla sveitarstjóra
Lögð fram til kynningar.
Lagt fram

17. Bréf Símans, dags. 02.03.05 er varðar ISDN tengingar í Djúpi
Lagt fram til kynningar.
Í bréfinu er upplýst að nk. sumar muni Síminn vinna að því að koma gagnaflutningaþjónustu í samræmi við alþjónustukvöð til allra þeirra íbúa við Ísafjarðardjúp sem búa þar allt árið og eiga rétt á alþjónustu.

18. Varðar notkun atvinnuhúsnæðis í ytri byggða Súðavíkur, bréf umhverfisráðuneytisins dags. 15.02.05
Lagt fram til kynningar.

Í bréfinu er upplýst að nýting atvinnuhúsnæðis í ytri byggð Súðavíkur er óskilyrt og breytingar á því heimilar, enda valdi þær ekki verulega aukinni heildaráhættu fólks á svæðinu.
19. Bréf Vinnumálastofnunar dags. 15.02.05 er varðar umsókn um styrk til sérstakra verkefna
Lagt fram til kynningar.

Í bréfinu er tilkynnt að umsókn Súðavíkurhrepps um styrk til sérstaks verkefnis á vegum svæðisvinnumiðlana hafi verið samþykkt.  Um er að ræða eitt starf í sex mánuði.
20. Alþjóðlega umhverfissamkeppnin “ The International Awards for Liveable Communities” bréf Akureyrarbæjar, dags. 17.02.05
Lagt fram til kynningar.

Með bréfinu fylgir bæklingur um samkeppnina, en Akureyrarbær var fenginn til að kynna keppnina fyrir íslenskum sveitafélögum. 
21. Bréf Iðnnemasambands Íslands, 04.02.05 er varðar dagvistun barna 
Lagt fram til kynningar.

Í bréfinu er skorað á sveitafélög landsins, að þau tryggi fólki í námi með börn á framfæri, dagvistun í því sveitarfélagi þar sem námið er stundað, burtséð frá búsetu viðkomandi.

______________________________________________
Fundargerð upplesin. Oddviti óskaði eftir athugasemdum við fundargerð.  Engar athugasemdir gerðar. Fundargerð samþykkt, fundi slitið kl. 21:50.
Sign:
Guðjón Kjartansson 
Valgeir Scott 

 Barði Ingibjartsson

Sigurdís Samúelsdóttir

Halldór Þórisson

